
Nd. 794. Frumvarp til laga
um útflutningsgjald af sjávarafurðum.

Frá fjárhagsnefnd.

1. gr.
Greiða skal útflutningsgjald af öllum íslenzkum sjávarafurðum, sem fluttar eru

til útlanda, er nemi 1%% af verði afurðanna.

2. gr.
Greiða skal, auk gjaldsins skv. 1. gr., útflutningsgjald af öllum sjávarafurðum.

öðrum en síldarafurðum. er nemi % % af verðmæti afurðanna.

3. gr.
Af hverjum 100 kg af síldarmjöli skal greiða í ríkissjóð kr. 1.00. Af hverjum

lOO kg af óþurrkuðurn fiskúrgangi kr. 0.50. Af hverjum 100 kg af síld, sem flutt
er út óunnin til bræðslu, kr. 0.25. Af hverjum 100 kg af fiskúrgangi, hausum og
beinum, þurrkuðum og óunnum, kr. 3.00, þó þannig, að ef þessar afurðir eru skatt-
lagðar með útflutningsgjaldi til bæjarsjóðs eða hafnarsjóðs, þá greiðist í ríkissjóð
gjald, er nemur því, sem á vantar kr. 3.00 af 100 kg.

Brot úr tolleiningu. sem er :Yz eða meira, telst heil tolleining, en minna broti
skal sleppt.

4. gr.
Ríkissjóður sér UIIl innheimtu gjaldanna, en gjöldin samkv. 1. og 2. gr. skiptast

þannig milli eftirtaldra aðila:
1. Af gjaldinu samkv. 1. gr. skal renna:

a. Til Fiskveiðasjóðs Íslands 1:Y2 %.
b. Til að greiða stofnkostnað byggingar til fiskiðnrannsókna og fiskifræði-

rannsókna, sem reist verður it vegum Háskóla íslands og á lóð hans, ys %
fram til ársloka l\J4g, en eflir þann tíma rennur þessi hluti gjaldsins til
fiskimálasjóðs.

e. Til Landssambands íslenzkra útvegsmanna :Ys %.
2. Gjaldið samkvæmt 2. gr. skal renna til fiskimálasjóðs.

5. gr.
Gjald það, sem ræðir um í 1. og 2. gr., skal miða við söluverð afurðanna með

umbúðum, fluUra um borð í skip (fob) á þeirri höfn, er þær fyrst fara frá, eða
söluverð erlendis (cif), að frádregnu flutnings- og ábyrgðargjaldi til útlanda og
miðilsgjaldi. Ef afurðir eru sendar óseldar, skal lögreglustjóri eða innheimtumaður
ríkissjóðs ákveða gjaldið eftir því, sem ætla má, að verðar séu með umbúðum,
fluttar um borð. Sendandi eða umboðsmaður hans er skyldur til að gefa lögreglu-
stjóra vottorð, að viðlögðum drengskap, um, hvort hið senda er selt eða ekki, og
ef selt er, þá söluverð og söluskilmúla.

6. gr.
Nú sannar sendandi það, áður (j mánuðir eru liðnir frá útgáfudegi farmskír-

teinis, að verð það, sem lögreglustjóri eða innheimtumaður ríkissjóðs hefur sett
á hinar útfluUu óseldu fiskiafurðir, sé hærra en hann hefur selt þær. og er þá fjár-
málaráðuneytinu heimilt að endurgreiða mismuninn.

7. gr.
Til afurða þeirra, er í 1. og 2. gr, getur, telst og afli skipa, er eigr eru skrásett

hér á landi, sem verkaður er eða fluttur milli skipa í landhelgi eða á höfnum inni,
þótt veiddur sé utan landhelgi.

Hvers konar aðgerð á afla telst verkun, t. d. ef afli er saltaður, ísaður, slægður
o. s. frv.

Til téðra afurða telst enn fremur afli hér við land af skipum, sem ekki eru
skrásett hér á landi, en hafa þó rétt til að veiða og verka afla í landhelgi. Rikis-
stjórninni er þó heimilt, ef hún telur það nauðsynlegt vegna gagnkvæmra viðskipta-
samninga, að undanþiggja gjaldi þessu þau þessara skipa, sem ekki taka höfn hér
á landi á því almanaksári, sem þau að einhverju leyti stunda veiðar it hér við land.

8. gr.
Gjaldið fellur í gjalddaga um leið og skip er afgreitt úr höfn eða áður en lagt

er af stað til útlanda, ef engrar afgreiðslu er beiðzt. Gjaldið greiðist lögreglustjóra
eða innheimtumanni ríkissjóðs þar, sem varan er tekin, eða ef hún er eigi flutt úr
landi, þá þar, sem skipið leggur frá landi.

9. gr.
Hver, sem sendir vörur þær til útlanda, sem ræðir um i lögum þessum, el' skyld-

ur tíl að fá hlutaðeigandi lögreglustjóra eða innheimtumanni ríkissjóðs í hendur
samrit eða staðfest eftirrit af farmskírteinum eða öðrum hleðsluskírteínum, er út



hafa verið gefin um farminn, og skal það gert áður en skip er afgreitt eða leggur
frá landi. Ef engin hleðsluskjöl hafa verið gefin út, kemur i þeirra stað yfirlýsing
sendanda um vörumagnið. gefin að viðlögðum drengskap.

Ákvæði þessarar greinar um sendanda eiga einnig við um skipstjóra, ef send-
andi er fjarverandi eða gætir eígi skyldu sinnar, og hið sama er um afgreiðslumenn
skipa.

Gjaldið skal talið eftir skilríkjum þeim, er um getur í þessari grein.

10. gr.
Skip og farmur er að veði fyrir útflutningsgjaldinu.

ll. gr.
Lögreglustjóri, tollstjóri eða aðrir innheimtumenn ríkissjóðs skulu gera reikn-

ingsskil fyrir útflutningsgjöldunum skv. lögum þessum, eftir því sem fjármálaráðu-
neytið og reglur um opinber reikningsskil mæla fyrir.

12. gr.
Brot gegn lögum þessum varða sektum, frá 1000~50000 kr., nema þyngri refsing

liggi við eftir öðrum lögum. Auk þess skal sendandi, skipstjóri eða afgreiðslumaður,
sem verður sannur að sök um að hafa skýrt rangt frá farmi, greiða þrefalt það út-
flutningsgjald, sem reynt var að draga undan.

Sektir allar renna í ríkissjóð.
Ef lögreglustjóri eða innheimtumaður ríkissjóðs hefur grun um, að skilríki

þau, er um getur í 6. gr., séu röng, skal hann rannsaka farm skipsins, áður en það
er afgreitt eða það lætur frá landi, eða á annan hátt útvega þær skýrslur, sem með
þarf í þessu efni. Kostnaðinn, sem af þessu leiðir, skal skipstjóri greiða, ef skil-
rikin reynast röng, en ella r ik issjóður.

13. gr.
Með mál út af brotum gegn lögum þessum skal farið sem almenn lögreglumál.

14. gr.
Með lögum þessum eru úr gildi numin: lög nr. 47 frá 1930, um fiskveiðasjóðs-

gjald, l. nr. 63 frá 1935, um útflutningsgjald, 2. tölul. 13. gr. 1. nr. 75 frá 1937, um
fiskimálanefnd o. fl., og ákvæði til bráðabirgða við I. nr. 41 frá 1946.

15. gr.
Lög þessi öðlast þegar gildi, og fer um innheimtu og skiptingu útflutnings-

gjalda af sjávarafurðum, framleiddum árið lH47, skv. ákvæðum þessara laga.

Greinargerð.
Mál þetta er flutt eftir beiðni sjávarútvegsmálaráðherra. Einstakir nefndarmenn

hafa óbundnar hendur um afgreiðslu þess. Frv. fylgdu svo hljóðandi athugasemdir:
Með lagafrumvarpi þessu er leitazt við að draga saman í eina heild (ein lög)

ákvæði þau um greiðslu og innheimtu útflutningsgjalda sjávarafurða, sem hingað
til hefur verið að finna í fjölda laga- og reglugerðarákvæða og valdið óþægindum,
sérstaklega fyrir gjaldendur. Frumvarp þetta felur hins vegar í sér litlar breytingar
frá fyrri ákvæðum laga og reglugerða 11m útflutningsgjald sjávarafurða, aðrar en
þær, að samkvæmt því er gert ráð fyrir, að lítill hluti útflutningsgjaldanna renni
hér eftir til heildarsamtaka útvegsmanna. Tekjur Fiskveiðasjóðs íslands eru í engu
skerta r við þessa breytingu, enda mun sjóðnum full þörf á óbreyttum tekjum til
þess að rækja skyldur sínar gagnvart nýsköpun atvinnuveganna. Með lagafrumvarpi
þessu eru hins vegar lítillega skertar tekjur fiskimálasjóðs. en það ætti þó ekki að

koma að sök, þar sem sjóðurinn býr nú við góð efni og honum er með frumvarpi
þessu tryggðar áfram ríflegar og nægjanlegur tekjur til þess að rækja þær skyldur
og það hlutverk, sem honum er ætlað með lögum nr. 75 frá 1937.

Það er nýmæli í frumvarpi þessu, að með því er ætlazt til, eins og áður segir,
að lítill hluti útflutningsgjaldsins renni til heildarsamtaka útvegsmanna hér tl landi.
Þykir það ekki ótilhlýðilegt, þar sem 1) hér er um sérskatt útvegsmanna um land
allt að ræða, 2) þar sem sambandið hefur með höndum síaukin verkefni bæði vegna
útvegsins sjálfs og ríkisvaldsins í heild, og 3l þó ekki sízt vegna þess, að megin-
þáttur af starfsemi samtakanna beinist að því að gera útgerðinni kleift að rækja
hlutverk sitt í þjóðfélaginu og þar með að tryggja afkomu þjóðarinnar allrar.

Um einstakar greinar þykir rétt að taka þetta fram:

Um 1.-3. gr.
Heildarupphæð útflutningsgjaldanna á sjávarafurðir samkv. greinum þessum er

næstum alveg óbreytt frá því, sem verið hefur í framkvæmd. Ákvæði 3. gr. eru óbreytt
úr 2. gr. l. nr. 63 frá Hl35, um útflutningsgjald. Ákvæði 2. gr. kemur í stað gjald-
heimtunnar í 2. tölul. 13. gr. 1. nr 75 frá lH37, um fiskimálanefnd o. fl. - Gjaldið
samkv. 1. gr. felur í sér eldra ákvæði 1. gr. I. nr. (j3 frá 1935 um 1%% útflutnings-
gjald til Fiskveiðasjóðs. Enn fremur % rr til að greiða stofnkostnað byggingar til
fiskiðnrannsókna o. fl., sbr. bráðabirgðaákvæði I. nr. 41 frá lH4(). Vantar þá Y8% tl
gjaldhæðina samkv. 1. gr., en það samsvarar næstum því %%0 gjaldi, sem innheimt
hefur verið samkv. reglugerð nr. lG8 frú 1939 og gert er ráð fyrir, að falli niður,
ef frv. þetta verður að lögum, --- %%0 gjaldi, sem innheimt hefur verið án laga-
heimildar með samkomulagi ríkisstjórnar og útflytjanda, svo kallað "viðskipta-
nefndargjald", sem einnig mundi niður falla. Þessi tvö síðast töldu gjöld samsvara
~10%, svo að mismunurinn í heild verður aðeins ~~o hækkun gjaldanna.

Um 4. gr.
Í grein þessari eru ákvæði um skiptingu útflutningsgjaldanna. Gjaldið til Fisk-

veiðasjóðs er óbreytt frá því, sem nú er. Einnig er gjaldið til rannsóknarstofnunar-
innar óbreytt frá núgildandi reglum. Fiskimálasjóður fær sama gjald og áður sam-
kvæmt 2. gr., þ. e. 1;2 % af öllum sjávarafurðum, öðrum en síldarafurðum. En jafn-
framt er gert ráð fyrir, að eftir árslok 1H4B renni til fiskimálasjóðs lS % af öllum
sjávarafurðum til viðbótar, eftir að það gjald hættir að renna til byggingar til fisk-
iðnrannsókna o. fl. Þá er Landssambandi ísl. útvegsmanna tilskilinn 1;8 % af útflutn-
ingsgjaldinu samkv. 1. gr., en það samsvarar þeim gjöldum, sem áður voru innheimt
í ríkissjóð, þ. e. %%0 samkvæmt reglugerð nr. lG8 frá 1939 og Y2%o "viðskiptanefndar-
gjaldi" .

Um 5.---13. gr.
Greinar þessar fjalla um framkvæmdaratriði við innheimtu gjaldsins og eru

samræmi við tilsvarandi greinar 1. nr. 47 frá Hl30 og I. nr. 63 frá 1935.

Um 14. gr:
Felur í sér niðurfellingu þeirra eldri lagaákvæða, sem ákvæði frv. þessa koma

staðinn fyrir.
Um 15. gr.

Rétt þykir, að ákvæði laga þessara taki til framleiddra sjávarafurða árið lH47.

